
 
 



БЫҺААРЫЫ СУРУК. 

 

1 түһүмэх. ҮӨРЭХ БИРИДИМИЭТИН ӨЙДӨБҮЛЭ 
 

Үлэ бырагыраамата Федеральнай государственнай үөрэх стандардыгар, «Россия гражданинын лиичинэһин сиэрин-майгытын 

сайыннарыыга уонна иитиигэ кэнсиэпсийэтигэр», үөрэх биридимиэтин үөрэтии түмүктэригэр олоҕуран сурулунна. 
Бастакы сүһүөх оскуолаҕа литература ааҕыыта — уус-уран айымньыны үөрэтии уонна тылы сайыннарыы курдук икки хайысханы тутуһар 

сүрүн биридимиэттэртэн биирдэстэрэ. Биридимиэт оҕо ааҕар үөрүйэҕин, тылынан уонна суругунан саҥатын сайыннарар сүрүн оруоллаах. 

Оҕоҕо ааҕар уонна тиэкиһи кытта үлэлиир үөрүйэх иҥмит эрэ буоллаҕына, кини атын биридимиэттэргэ ситиһиилээхтик үөрэнэр кыаҕы ылар. 
«Литература ааҕыыта» биридимиэт оҕо сааһыгар сөптөөх өйү-санааны иҥэрэр, айар, толкуйдуур дьоҕурун, майгытын-сигилитин. тылын-өһүн 

сайыннарар, ааҕыы эйгэтигэр киллэрэр, кинигэҕэ интэриэһи үөскэтэр, ааҕар баҕаны олохсутар, уус-уран айымньы тыл искусствота буоларын 

өйдөтөр, оҕо бэйэтэ сайдар, дьону кытта бодоруһар кыаҕын олохсутар. Ааҕыы оҕо лиичинэс быһыытынан сайдарыгар, тулалыыр эйгэтин 

өйүнэн-сүрэҕинэн, дууһатынан ылынарыгар суолтата улахан. Бу этиллэр санаа «Литература ааҕыыта» биридимиэт сүрүн сыалын быһаарар: 
—  ааҕыы араас көрүҥүн олохсутуу; 
—  уус-уран айымньы тиэкиһин кытта үлэҕэ оҕо тылын-өһүн сайыннарыы; 
—  араас көрүҥнээх информациянан үлэлиир үөрүйэхтэри иҥэрии; 
—  оҕону уус-уран айымньыга сыһыарыы,  айымньыны истэргэ, тылга болҕомтолоох буолууга иитии; 
—  оҕо тус олоҕун айымньы нөҥүө сиэр-майгы сыаннастарынан байытыы; 
—  оҕо литературатын эйгэтигэр киллэрии; кинигэҕэ интэриэһи, ситимнээхтик, тиһиктээхтик ааҕар баҕаны үөскэтии; 
—  тиэкиһи уонна кинигэни кытта үлэлиир үөрүйэҕи иҥэрии, үөрэх уонна научнай-биллэрэр тиэкиһинэн үлэ бастакы үөрүйэхтэрин олохсутуу. 

Маҥнайгы кылааска букубаар кэнниттэн үөрэх дьылын иккис аҥаарыгар «Литература ааҕыыта» биридимиэти үөрэтии саҕаланар. Уус-

уран айымньыны ааҕан, үөрэнээччи айымньы ааптарын, дьоруойдарын кытта сэһэргэһэр, алтыһар, сиэр-майгы өрүттэрин, кинилэр 

сыһыаннарын ырытан, тоҕо итинник буолбутун, ол суолтатын, төрүөтүн өйдүүр буолар. 
Уус-уран айымньы тыл искусствота буоларын ааҕыы уруогар ааҕан, тыл уруогар ырытан, айымньыны ырытар үлэҕэ тылы тэҥнээн, ааптар 

этэр санаатын, иэйиитин өйдүүр. Үөрэнээччи айымньы дьоруойдарыгар бэйэтин сыһыанын быһаарар, суруйааччы уонна айымньы туһунан 

санаатын этэн, сыһыанын көрдөрөр. 
Биридимиэт сүрүн ис хоһоонун араас оҕо литературата (саха, Саха сирин хотугу, Россия, тас дойду араас омуктарын суруйааччыларын 

айымньылара), научнай-популярнай айымньылар арыйаллар. Уус-уран уонна научнай-биллэрэр айымньылары тэҥнээн көрүү тыл искусствотын 

дириҥник өйдүүргэ көмөлөһөр. “Литература ааҕыыта» биридимиэти атын биридимиэттэри («Култуура», «Тулалыыр эйгэ», «Музыка», 

«Уруһуй») кытта ситимнээхтик үөрэтии, ырытыы көдьүүстээх, олоххо туох барыта ситимнээх биир кэлим диэн өйдөбүлү үөскэтэр. 
«Литература ааҕыыта» биридимиэт ис хоһооно»: 

•  «Саҥа үлэтин көрүҥнэрэ. Бодоруһуу култуурата»; «Тиэкиһи кытта үлэ көрүҥнэрэ. Саҥа-иҥэ үлэтэ»; 

•  «Уус-уран айымньыга кэрэ уонна сиэр-майгы иитиллиитигэр үлэ»; 

• «Оҕо ааҕар эйгэтэ. Ааҕыы култуурата». 

Бастакы салаа — «Саҥа үлэтин көрүҥнэрэ. Бодоруһуу култуурата». Манна оҕо ааҕар уонна суруйар, истэр уонна саҥарар дьоҕурун, араас 

түгэҥҥэ үлэтин саҥа көрүҥүн сайыннарыыта көрүллэр. Бырагыраама таска сүһүөхтээн ааҕыыттан сыыйа бүтүн тылынан, онтон интонацияҕа, 

ааҕыы тэтимигэр, ис хоһоонноохтук ааҕыыга, сыыйа искэ ааҕыыга болҕомто уурар, бастакы сүһүөх саха оскуолатын үөрэнээччитэ мүнүүтэҕэ 

ааҕар нуорматын быһа холоон биэрэр. Начаалынай оскуоланы бүтэрэр үөрэнээччи быһа холоон мүнүүтэҕэ 80—100 тылы ааҕар. Маннык 

нуорма оҕо бэйэтигэр эрэллээх буолуутун, аахпыт тиэкиһин ис хоһоонун өйдүүрүн, үөрэх тиэкистэрин кытта үлэҕэ көҕүлүүр. 



Биридимиэт ис хоһоонугар истии диэн салаа оҕо тылга, дьон саҥатыгар болҕомтолоох буоларын, этиллибит кэрчик сүрүн санаатын 

араарарын, өйүүрүн, ырытарын, өйдөммөт түгэҥҥэ туоһулаһар ыйытыылары биэрэрин ирдиир. 

Саҥаны сайыннарыы (бэйэ санаатын этии, ыйытыы биэрии, ыйытыыга эппиэт, кэпсэтиһии, кэпсээһин) саҥа этикетин кытта быстыспат 

ситимнээхтик бэриллэр. Үөрэнээччи саҥарыан иннинэ тугу этиэн баҕарарын толкуйдаан, ырытан, хонтуруолланан, атын киһини болҕойон 

истэн, кэпсэтэр киһитигэр убаастабыллаахтык сыһыаннаһан иитиллэрэ эрэйиллэр. 

Улахан болҕомто сурук үлэтигэр ууруллар. Ааҕыы уруогар үөрэнээччи аахпыт тиэкиһигэр олоҕуран бэриллэр тиэмэҕэ бэйэ санаатын, 

аахпыттан, өйтөн (ойуулаан, ырытан, кэпсээн) суруйа үөрэнэр. Бастакы сүһүөх оскуолаҕа оҕо истэр, саҥарар, ааҕар уонна суруйар дьоҕурун 

сайыннарар. 

Иккис салаа — «Тиэкиһи кытта үлэ көрүҥнэрэ. Саҥа-иҥэ үлэтэ». 

Уус-уран айымньыны кытта үлэҕэ үөрэнээччи тиэкиһи чаастарга үллэрэ, чаастарга аат биэрэ, былаан оҥоро, аахпыт тиэкиһин кылгатан 

уонна сиһилии кэпсии, сүрүн санаатын араара уонна ону бэйэ тылынан этэргэ үөрэнэр. Бу салаа тиэкис араас көрүҥүн өйдүү (ойуулуур, 

ырытар, кэпсиир), тиэкис аатын ис хоһоонун кытта ситимнии, үөрэх, научнай-биллэрэр уонна уус-уран тиэкиһи араара, суолтатын быһаара 

үөрэтэр. Үөрэнээччи бодоруһуу арааһын, сыалын-соругун өйдүү үөрэнэр, учуутал көмөтүнэн кэтээн көрөр. 

Үһүс салаа — «Уус-уран айымньыга кэрэ уонна сиэр-майгы иитиллиитигэр үлэ». 

Оҕо уус-уран айымньы нөҥүө сиэр-майгы туһунан өйдөбүлэ кэҥииригэр, эстетическэй уонна айар дьоҕура сайдыытыгар туһуланар. Оҕо 

уус-уран айымньыга да, биллэрэр да тиэкискэ тулалыыр эйгэ ойууланар ньыматын араара, уратылаһар өрүтүн өйдүү, бэйэ тиэкиһин оҥоро 

үөрэнэр. Бырагыраама оҕо эрэ уус-уран литературатын кытта буолбакка, искусство атын көрүҥнэрин тиэкистэрин (айымньыларын) кытта 

билиһиннэрэр. 

Үөрэнээччи уус-уран айымньыны научнай-биллэрэр ис хоһоонноох тиэкистэн араара үөрэнэр. Уус-уран айымньы — ааптар айымньыта, 

кини баай тыл-өс көмөтүнэн ааҕааччыга тулалыыр эйгэ уонна дьон араас сыһыанын, ытык өйдөбүллэри, майгыны-сигилини иҥэрэр, кэрэҕэ 

угуйар искусство ураты көрүҥэ диэн өйдүүр. «Литература ааҕыыта” ис хоһоонугар уус-уран айымньыны судургу ырытыы: ол эбэтэр бастаан 

тиэкиһи сабаҕалаан, истэн, онтон ааҕан, ырытан, хат-хат төннөн, ис хоһоонун, саҕаланыытын, бүтүүтүн ырытан, айымньы аатын, сүрүн 

санаатын, ис хоһоонун кытта тэҥнээн көрүү ыытыллар. Айымньыны ырытыыга тиэрмин туттуллубат. Айымньы уус-уран тыла ааҕыы бары 

түһүмэҕэр болҕомтоҕо ылыллар. Тиэкиһи ырытыыга тыл (эпитет, тэҥнэбил) туспа тутан ырытыллыбат, айымньыга сыһыаран, туох 

суолталаахтык туттуллубутун тоһоҕолоон бэлиэтэнэр, көрүллэр. 

Ааҕыы ис хоһоонугар оҕо сааһыгар өйдөнөр тиэмэ уонна уус-уран айымньы проблемата, онно этиллэр майгы-сигили сыаннастара, тыла-

өһө көрүллэллэр. Айымньыны ырытыы араас таһымнаах: сюжет таһымыгар (дьоруойдары кытта билсиһии, кэпсэнэр түгэни ырытыы); дьоруой 

таһымыгар (дьоруой тугу эрэ гынар сүрүн ис хоһооно, киниэхэ ааҕааччы сыһыана); ааптар таһымыгар (ааптар дьоруойугар сыһыана, ааптар 

этэр санаата уонна айымньы уопсай ис хоһооно). Маннык ырытыы айымньыны кэлимник көрөргө сүрүн хайысха буолар. Айымньыны 

араастаан ырытыы оҕо айымньы ис хоһоонун өйдүүрүгэр, тылга болҕомто уурарыгар, өйө-санаата байарыгар, майгыта-сигилитэ тупсарыгар 

көдьүүстээх. Айымньыны хаста да төхтүрүйэн ырытыы түмүгэр, одо доҕордоһуу, убаастабыл, кыра уонна кыаммат дьоҥҥо көмөлтө, үтүө 

сыһыан сыаннастарын иҥэринэр, ааҕыыттан дуоһуйар, астынар, болҕомтолоох ааҕыы түмүгэр айымньы туһунан, ис хоһоонугар бэйэтин 

сыһыанын этэр. Бырагыраама айылҕа тиэмэтин хабар элбэх айымньылаах, ол иһин оҕо айылҕаны кэтиир үөрүйэҕэ олохсуйар, олоҕун уопута 

сайдар. 

Оҕо айар дьоҕура сайдарыгар айымньыны оонньоон көрдөрөрө, онно кыттара улахан оруоллааҕын бырагыраама учуоттуур. Айымньыны 

оонньоон көрдөрөрүгэр оҕо айымньыны, дьоруойдарын өйдүүр, бэйэтин сыһыанын тириэрдэн оонньуур. 

Төрдүс салаа — «Оҕо ааҕар эйгэтэ. Ааҕыы култуурата». 

Ис хоһоонун уонна ааҕыллыан сөптөөх айымньы аатын ыйар. Манна саха, Саха сирин хотугу омуктарын, Россия араас омуктарын, тас 

дойду суруйааччыларын уус-уран айымньылара, научнай-биллэрэр, аныгы кэм суруйааччыларын айымньылара, ону таһынан норуот тылынан 



уус-уран айымньыта (остуоруйа, үһүйээн, ырыа, өс хоһооно, таабырын, о.д.а.) киирэллэр. Бырагыраама кыра оҕо интэриэһин учуоттаан, олох 

араас өттүн хабар айымньыларга болҕомто уурар: бэйэ саастыылааҕын уонна улахан дьону кытта сыһыан, мүччүргэннээх сырыы, айылҕа, 

дойду историята, култуурата, омуктар култууралара, ону тэҥнээн көрүү, биир тиэмэлээх араас ааптар айымньытын ааҕыы, ырытыы, о.д.а. 

Тиэмэ төһөнөн киэҥ да, оҕо соччонон олоҕун уопута байар кыахтанар, билэр-көрөр баҕата кэҥиир, ааҕар кыаҕа сайдар, ааҕыы култуурата иҥэр. 

Киирбит айымньылар кыра саастаах оҕо өйүн-санаатын, майгытын-сигилитин, эстетическэй өттүнэн иитиигэ суолталара улахан. Оҕо ааҕар 

үөрүйэҕэ сайдыытын көрөн, тулалыыр эйгэтин туһунан билиитэ дириҥээн истэҕин аайы, ааҕар эйгэтэ кылаастан кылааска кэҥээн, эбиллэн, 

байытыллан иһэр. Сыыйа оҕо библиографическай култуурата олохсуйар. 

Онон литература ааҕыытын кууруһа уус-уран эстетическэй, өй-санаа, майгы-сигили хайысхалаах буолан, ааҕыы кэмпитиэнсийэтин 

байытар, кэҥэтэр. Үөрэнээччи бэйэтин билиитин, ааҕар үөрүйэҕин, сатабылын үөрэх сыалын уонна тустаах олох түгэннэрин быһаарарыгар 

сөпкө туһанар үөрүйэҕин олохсутунар, кэпсэтэр эйгэтэ кэҥиир, ааҕыы култуурата сайдар (аахпытын дириҥник өйдүүр, ааҕар кинигэтин талар 

үөрүйэхтэнэр, уус-уран литератураны өрүү ааҕар баҕата олохсуйар). Оҕо ааҕар култуурата төһөнөн баай да, соччонон үтүө майгылаах уонна 

кэрэни өйдүүр сайдыылаах киһи буола улаатар. 

Түмүктээн эттэххэ, «Литература ааҕыыта» ис хоһооно оҕо тылын-өһүн, аан дойду уус-уран литературатыгар киириитин, ааҕар кыаҕын, 

ааҕар култууратын сайыннарар, байытар. 

 
2 түһүмэх. ҮӨРЭХ БЫЛААНЫГАР ҮӨРЭХ БИРИДИМИЭТИН МИЭСТЭТЭ 

 

Үөрэх былаанынан алын сүһүөх оскуолаҕа «Литература ааҕыыта» биридимиэти үөрэтиигэ барыта 238 чаас көрүллэр. Ол иһигэр: 1 

кылааска — 34 чаас; 2 кылааска — 68 чаас; 3 кылааска — 68 чаас; 4 кылааска — 68 чаас. 

 

3 түһүмэх. ҮӨРЭХ БИРИДИМИЭТИН ҮӨРЭТИИ ТҮМҮГЭ 

 

ЫТЫК ӨЙДӨБҮЛЛЭРИ ҮӨРЭНЭЭЧЧИГЭ ҮӨРЭТИИ ТҮМҮГЭ:  

1.    Төрөөбүт дойдунан, дойду историятынан уонна норуоттарынан киэн туттуу санаатын олохсутар. 

2.    Атын омук историятыгар уонна култууратыгар убаастабыллаахтык сыһыаннаһар. 

3.    Үөрэнэр баҕаны, бэйэни сайыннарар. 

4.    Бодоруһууга майгы-сигили нуорматын, бэйэ эппиэтинэһин сайыннарар, салайынар. 

5.    Эстетическэй сыһыаны олохсутар. 

6.    Сиэрдээх быһыыны, атын дьоҥҥо амарах сыһыаны сайыннарар. 

7.    Бииргэ үлэлиир сатабылы сайыннарар. 

8.    Үтүө сыһыаннаах бодоруһууну иҥэрэр. 

9.    Мөккүөрдээх түгэнтэн сатаан тахсар үөрүйэҕи үөскэтэр. 

10.  Айымньылаах үлэҕэ баҕаны үөскэтэр, сэрэхтээх, чөл олох туһунан өйдөбүлү, сыһыаны олохсутар. 

 

ҮӨРЭХ САТАБЫЛЛАРЫН САЙЫННАРЫЫ ТҮМҮГЭ: 

1. Араас тиэкиһи ис хоһоонноохтук ааҕар, үчүгэйдик толкуйдаан саҥарар, тылынан уонна суругунан тиэкиһи оҥорор.  

2. Сорудады толорорго саҥа араас көрүҥнэрин, ньымаларын баһылыыр.  



3. Сэһэргэһэр киһитин болҕойон истэр, кэпсэтэргэ бэлэм, кэпсэтиигэ араас санаа үөскүүрүн өйдүүр, бэйэ санаатын тиэрдэргэ кыһаллар, 

дакаастыы сатыыр.  

4. Тэҥниир, ырытар, түмэр, түмүктүүр, наардыыр, маарынныыры, хардарыта сибээһи, төрүөтү булар, хайа баҕарар тиэмэҕэ кэпсэтиһиигэ 

кыттар.  

5. Атын биридимиэттэри үөрэтэргэ «Литература ааҕыыта» төрүт буоларын уонна биридимиэттэр алтыһыыларын (бодоруһуу, култуура, 

айымньылаах үлэ; кинигэ, ааптар, айымньы ис хоһооно; уус-уран тиэкис уо.д.а.); гуманитарнай-эстетическэй хайысхалаах 

биридимиэттэр икки ардыларынааҕы сибээстэри өйдүүр. 

6. Үөрэх дьарыгын сыалын уонна соругун өйдүүр,  сөптөөх ньымалары булан туттар, туһанар. 

7. Үөрэх дьарыгын туруоруллубут соруктарга олоҕуран  былаанныыр, хонтуруолланар уонна сыаналанар,  ситиһиигэ тиэрдэр ордук 

көдьүүстээх ньымалары быһаарар. 

 

ТУСТААХ ҮӨРЭХ БИРИДИМИЭТИН ҮӨРЭТИИ ТҮМҮГЭ: 

1.    Уус-уран айымньы омук уонна аан дойду култуурата, сиэр-майгы сыаннастара буоларын уонна баар үгэстэр харыстаныахтаахтарын, кэлэр 

көлүөнэҕэ тиэрдиллиэхтээхтэрин өйдүүр. 

2.    Кинигэ — киһи аймах култууратын ураты сыаннаһа буоларын өйдөөн, сиэрдээх сыһыаны олохсутар. 

3.    Уус-уран айымньы тыл искусствота диэн өйдүүр, харыстабыллаахтык сыһыаннаһар. 

4.    Саха сирин уонна Россия элбэх ахсааннаах норуоттарын уус-уран литератураларын духуобунай уонна сиэргэ-майгыга сыаннастарын 

өйдүүр. 

5.    Сайдыылаах, үөрэх бары биридимиэтигэр ситиһиилээх буоларга тиһиктээх ааҕыы суолтатын өйдүүр; аан дойду, Россия историятын уонна 

култууратын, үтүө уонна мөкү сыһыан, сиэр-майгы туһунан бастакы өйдөбүллээх. 

6.    Ааҕыы суолтатын, араас көрүҥнээх тиэкис (билиһиннэрэр, үөрэтэр, талар, көрдүүр, чинчийэр) уратытын уонна ис хоһоонун  өйдүүр,   

дьүүллэһиитигэр  кыттар,   дьоруой  араас быһыытын-майгытын сиэр-майгы өттүнэн ырытар, сыаналыыр. 

7.    Таска уонна искэ ааҕыы техникатын баһылааһын, аахпыты араастаан уларытыы, уус-уран, научнай-популярнай уонна үөрэтэр тиэкистэри 

ырытарга судургу литературоведческай өйдөбүллэри туһаныы салгыы ааҕааччы тылын-өһүн сайдыытыгар суолталааҕын өйдүүр. 

8.    Бэйэ ааҕарыгар сөптөөх кинигэни талары сатыыр, тиэмэнэн, алҕаабытынан каталогтары уонна сүбэлиир испииһэги туһанар, бэйэ 

ситиһиитин, кыаҕын сыаналанар, тупсарынар, эбии дьарыктанарга, информация хомуйарга ыйар-кэрдэр матырыйаалынан таба туһанар. 

 

4 түһүмэх. ҮӨРЭХ БИРИДИМИЭТИН ИС ХОҺООНО 
 

САҤАРЫЫ УОННА ААҔЫЫ ҮЛЭТИН КӨРҮҤНЭРЭ: 
Истии. Туора саҥаны истэн ылыныы (кэпсэтэр киһи саҥата, араас тиэкиһи ааҕыы). Туора саҥаны хайдах баарынан өйдөөһүн, истибит 

айымньы туһунан ыйытыыга сатаан хоруйдааһын, буолбуту сааһылаан быһаарыы; саҥа соругун өйдөөһүн; үөрэх, научнай-биллэрэр, уус-уран 

айымньы тиэкистэрин истэн баран, ыйытыыны сатаан биэрии. 
Таска ааҕыы. Тылы, этиини уонна тиэкиһи буккубалабакка уонна сүһүөхтээбэккэ таба ааҕыы. Сүһүөҕүнэн ааҕыыттан сыыйа бүтүн 

тылынан өйдөөн ааҕыы, тыл ситимин интонациянан холбооһун; тиэкис ис хоһоонун өйдүүр туһугар кылаастан кылааска ааҕыы тэтимин 

түргэтэтии. Саҥарар саҥа (тыл ситимэ уонна этии) суолтатын өйдүүргэ ыйыы биэрии. Дьоҕус тиэкиһи хоһоонноохтук ааҕыы: таба саҥарыы 

уонна интонация нуорматын тутуһуу; ааҕыы соругун өйдөөһүн, ааҕар айымньыга сыһыаны көрдөрүүгэ интонацияны тутуһуу, саҥарыы уонна 

бодоруһуу соругар сөп түбэһиннэрэн ааҕыы тэтимин түргэтэтии эбэтэр бытаардыы. Сурук бэлиэтэ чорботуллар этиилэрин интонациялаахтык 

ааҕыы. Араас көрүҥнээх уонна тииптээх тиэкистэр уратыларын өйдөөһүн. 



Искэ ааҕыы. Кээмэйинэн уонна көрүҥүнэн (жанрынан) сөптөөх айымньылары таска ааҕыыттан сыыйа искэ ааҕыыга көһүү. Аахпыт 

тиэкиһи өйдүүргэ ис хоһоонун санатыһан уонна ыйытыыларга хоруйдаан хонтуруолланар уонна көннөрүнэр ньымалары туһаныы. 
Ааҕыы араас көрүҥүн (үөрэтэр, талар, билсэр) туһанан, үөрэтэр уонна научнай-биллэрэр тиэкистэн информацияны була үөрэнии. Ааҕыы 

араас көрүҥүн уратытын өйдөөһүн: факт, ойуулааһын, этиини толоруу уо.д.а. Араас көрүҥнээх тиэкиһинэн үлэ. Уус-уран, үөрэх, научнай-

популярнай тиэкистэр өйдөбүллэрин билии, кинилэри тэҥнээһин. Маннык көрүҥнээх тиэкистэри оҥоруу соруктара. Көннөрү этиилэртэн 

тиэкиһи араарар үөрүйэҕи баһылааһын. Тиэкис тиэмэтин уонна сүрүн санаатын бэйэ быһаарыыта; төрүөт уонна түмүк сибээстэрин быһаарыы; 

тиэкиһи сөптөөх кэрчиктэргэ араарыы. Хас биирдии кэрчик уонна тиэкис сүрүн чаастарын быһаарыы, аат биэрии; тиэкис ис хоһоонунан 

ааттыыр, ыйытыы этиилэринэн эбэтэр бэйэ толкуйунан былаан оҥоруу. Тирэх тылларынан эбэтэр бэйэ оҥорбут былаанынан тиэкиһи сиһилии, 

талан, кылгатан кэпсээһин. Кэпсииргэ туох кэнниттэн туох буоларын чопчу ситимнээн тутуһуу. Аахпыт тиэкиһи эбэтэр атын бэриллибит 

холобуру үтүгүннэрэн, ойуулааһын, сэһэргээһин, толкуйдааһын тиэкиһи оҥоруу. Кэпсэтии кэмигэр кинилэри туох сыаллаах туһанары 

быһаарыы. Элбэх информация араас көрүҥүн кытта үлэлээһин. Уопсай ырытыыга кыттыы: ыйытыыга хоруйдааһын, чопчу тиэмэҕэ 

иһитиннэрии оҥоруу, атын киһи этэрин истии, кэпсэтии кэмигэр хоруйдары толорон, ситэрэн биэрии. Ыйынньыгы уонна көрдөрөр-ойуулуур 

матырыйаалы туһаныы. Тиэкис ис хоһоонун ойуулааһын (айылҕа, дьоруой тас көрүҥэ, буолар сирэ) уонна толкуйдааһын (туох туһунан 

кэпсэнэрэ, сүрүн санаата) ньымаларын туһанан хаттаан оҥоруу. Уус-уран уонна научнай-биллэрэр айымньылары тэҥнээһин, кэпсэтиигэ туох 

сыаллаах туһанары быһаарыы, 
Библиографическай култуура. Кинигэ — искусство ураты көрүҥэ. Кинигэ — билии төрдө, Саха сиригэр бастакы кинигэлэр уонна кинигэни 

бэчээттээһин саҕаланыыта (уопсай өйдөбүл). Үөрэх, уус-уран, ыйынньык кинигэлэрэ. Кинигэ ис хоһооно эбэтэр иһинээҕитэ, таһа, титульнай 

лииһэ, аннотацията, ойуулар (иллюстрациялар). Кинигэҕэ информация көрүҥэ: научнай, уус-уран (кинигэ тас көстүүтүгэр олоҕуруу, ыйар-

иллюстративной матырыйаал). 

Кинигэ тиибэ: айымньы-кинигэ, хомуурунньук-кинигэ, суруйуулар хомуурдара, периодическай бэчээт, ыйынньык, тылдьыт, энци-

клопедия арааһа. 

Бэриллибит испииһэгинэн кинигэни талыы, картотекалар, бибилэтиэкэҕэ оҕо кинигэлэрин туһаныы. Алпаабытынан каталог. Оҕо сааһыгар 

сөптөөх тылдьытынан уонна ыйынньык-литературанан туһаныыта. 

Учуутал көмөтүнэн үөрэх уонна научнай-популярнай тиэкистэр уратыларын быһаарыы. 

Уус-уран айымньы тиэкиһинэн үлэ. Уус-уран айымньы ис хоһоонун өйдөөһүн, иэйиилээхтик ылыныы. Айымньы аатын кытта ис хоһоонун 

өйдөөн ситимнээһин. 

Уус-уран тиэкис уратытын быһаарыы, айыллыбыт сыалын өйдөөһүн (ааҕааччыга ойууламмыт хартыына уонна уран тыл ньымата). Тылы 

хайдах иһиллэринэн уонна суолтатынан ырытыы, көнө уонна көспүт суолта. Суруйааччы айбыт хартыынатын өйгө ойуулуур үөрүйэх. 

Тыл ойуулуур-дьүһүннүүр ньыматын туһанан, айымньы тиэкиһин эбэтэр быһа тардыыны бэйэ айыыта. Уруһуйдарынан эбэтэр 

иллюстрацияларынан кэпсээн айыы; уус-уран айымньыттан иллюстрацияҕа сөп түбэһэр кэрчиктэри булуу. Аахпыт тиэкистэн быһа тардыыны 

тылынан ойуулааһын. 

Айымньы дьоруойун характеристикалааһын (мэтириэтэ, майгыта, туттуута-хаптыыта, санаата), буолбут быһыы төрүөтүн ырытыы. Сүрүн 

санааны тириэрдэн, сиһилии, талан уонна кылгатан кэпсиир дьоҕуру иҥэрии. Дьоруойдар быһыыларын маарыннатан эбэтэр утары тутан 

тэҥнээһин; онно сөп түбэһэр тылы эбэтэр тыл. 

Элбэх информация араас көрүҥүн кытта үлэлээһин. 

Уопсай ырытыыга кыттыы: ыйытыыга хоруйдааһын, чопчу тиэмэҕэ иһитиннэрии оҥоруу, атын киһи этэрин истии, кэпсэтии кэмигэр 

хоруйдары толорон, ситэрэн биэрии. Ыйынньыгы уонна көрдөрөр-ойуулуур матырыйаалы туһаныы. 



Тиэкис ис хоһоонун ойуулааһын (айылҕа, дьоруой тас көрүҥэ, буолар сирэ) уонна толкуйдааһын (туох туһунан кэпсэнэрэ, сүрүн санаата) 

ньымаларын туһанан хаттаан оҥоруу. Уус-уран уонна научнай-биллэрэр айымньылары тэҥнээһин, кэпсэтиигэ туох сыаллаах туһанары 

быһаарыы. 

Библиографическай култуура. Кинигэ — искусство ураты көрүҥэ. Кинигэ — билии төрдө, Саха сиригэр бастакы кинигэлэр уонна кинигэни 

бэчээттээһин саҕаланыыта (уопсай өйдөбүл). Үөрэх, уус-уран, ыйынньык кинигэлэрэ. Кинигэ ис хоһооно эбэтэр иһинээҕитэ, таһа, титульнай 

лииһэ, аннотацията, ойуулар (иллюстрациялар). Кинигэҕэ информация көрүҥэ: научнай, уус-уран (кинигэ тас көстүүтүгэр олоҕуруу, ыйар-

иллюстративной матырыйаал). 

Кинигэ тиибэ: айымньы-кинигэ, хомуурунньук-кинигэ, суруйуулар хомуурдара, периодический бэчээт, ыйынньык, тылдьыт, 

энциклопедия арааһа. 

Бэриллибит испииһэгинэн кинигэни талыы, картотекалар, бибилэтиэкэҕэ оҕо кинигэлэрин туһаныы. Алпаабытынан каталог. Оҕо сааһыгар 

сөптөөх тылдьытынан уонна ыйынньык-литературанан туһаныыта. 

Учуутал көмөтүнэн үөрэх уонна научнай-популярнай тиэкистэр уратыларын быһаарыы. 

Уус-уран айымньы тиэкиһинэн үлэ, Уус-уран айымньы ис хоһоонун өйдөөһүн, иэйиилээхтик ылыныы. Айымньы аатын кытта ис хоһоонун 

өйдөөн ситимнээһин. 

Уус-уран тиэкис уратытын быһаарыы, айыллыбыт сыалын өйдөөһүн (ааҕааччыга ойууламмыт хартыына уонна уран тыл ньымата). Тылы 

хайдах иһиллэринэн уонна суолтатынан ырытыы, көнө уонна көспүт суолта. Суруйааччы айбыт хартыынатын өйгө ойуулуур үөрүйэх. 

Тыл ойуулуур-дьүһүннүүр ньыматын туһанан, айымньы тиэкиһин эбэтэр быһа тардыыны бэйэ айыыта. Уруһуйдарынан эбэтэр 

иллюстрацияларынан кэпсээн айыы; уус-уран айымньыттан иллюстраиияҕа сөп түбэһэр кэрчиктэри булуу. Аахпыт тиэкистэн быһа тардыыны 

тылынан ойуулааһын. 

Айымньы дьоруойун характеристикалааһын (мэтириэтэ, майгыта, туттуута-хаптыыта, санаата), буолбут быһыы төрүөтүн ырытыы. Сүрүн 

санааны тириэрдэн, сиһилии, талан уонна кылгатан кэпсиир дьоҕуру иҥэрии. Дьоруойдар быһыыларын маарыннатан эбэтэр утары тутан 

тэҥнээһин; онно сөп түбэһэр тылы эбэтэр тыл тиэкиһи ырытыы судургу ньымаларын кытта билсиһии. Тиэкис сүрүн санаатын быһаарыы. 

Тиэкиһи чаастарга араарыы. Кыра тиэмэлэри быһаарыы. Күлүүс эбэтэр тирэх тыллар. Тиэкиһи хаттаан оҥоруу алгоритмын туттуу. Күлүүс 

тылга, модельга, схемаҕа тирэҕирэн тиэкиһи хаттаан оҥоруу. Тиэкиһи сиһилии кэпсээһин. Тиэкистэн сүрүнүн арааран кылгатан кэпсээһин. 

Кэпсэтэр үөрүйэх. Бодоруһуу сиэрэ. Саҥа биир көрүҥэр, диалокка, кэпсэтээччилэр санаа атастаһалларын өйдөөһүн. Диалог уратытынан 

кэпсэтии сыалын билии, ыйытыыны уонна хоруйу толкуйдааһын, кэпсэтэр киһини истэр үөрүйэх, кэпсэтиини ыйытыы уонна реплика 

көмөтүнэн көҕүлээһин. Тиэкис ис хоһоонугар уонна бэйэ уопутугар олоҕуран, бэриллибит тиэмэҕэ эбэтэр айымньы туһунан бэйэ санаатын 

этии. Бодоруһуу сиэрин тутуһуу. Норуот тылынан айымньытыгар олоҕуран, норуот кэпсэтэр сиэрин уратыларын кытта билсии. Монолог — 

саҥа биир ураты көрүҥэ. Тиэкискэ (бэриллибит тиэмэ эбэтэр ыйытыыга хоруй) олоҕуран, сүрүн санааны быһааран дьоҕус этиини саҥарар 

үөрүйэх. Аахпыт эбэтэр истибит научнай-популярнай, үөрэх уонна уус-уран тиэкистэр уратыларын учуоттаан туран тириэрдии. Тугу этэри эрдэ 

былааннааһын (хайдах саҕалыыры, онтон тугу этэри уонна тугунан түмүктүүрү); этэр санаа сыалыгар сөп түбэһэр тылы-өһү булуу. Ойуунан, 

аахпыт тиэкиһинэн эбэтэр бэриллибит тиэмэҕэ ситимнээх саҥа, кэпсэтии сиэрин тутуһан тылынан кылгас кэпсээни оҥоруу. 

Сурук. Суругунан саҥа сиэрэ. Суругунан саҥа нуорматын тутуһуу: ис хоһоон аатыгар, тиэмэтигэр сөп түбэһиитэ (буолар сирэ, дьоруой 

характера). Суругунан саҥаҕа тыл ойуулуур-дьүһүннүүр ньыматын туттуу (синоним, антоним, тэҥнээһин). Суругунан тиэкиһи 

бэрэбиэркэлэнии уонна көннөрүү. 

Бэриллибит тиэмэҕэ, бэйэ кэтээн көрүүтүнэн эбэтэр аахпыт айымньы туһунан кылгас өйтөн суруйуу, ойуулааһын уонна толкуйдааһын 

ньымаларын туһанан кинигэ, дьоҕус кэпсээн (бэйэ олоҕор буолбут түгэн) суруйуу. 

 

ОҔО ААҔАР ЭЙГЭТЭ: 



Норуоттар тылынан уус-уран айымньылара. Кыра кылаас үөрэнээччитин сааһыгар сөптөөх XIX—XX үйэлэрдээҕи Россия норуоттарын 

уонна тас дойдулар литератураларын, оҕо литературатын классиктарын, Россия норуоттарын уонна тас дойдулар билиҥҥи суруйааччыларын 

айымньылара. Уус-уран, научнай-популярнай, историческай, мүччүргэннээх сырыылардаах, ыйынньык-энциклопедия кинигэлэр, оҕо хаһыата, 

сурунаала. Кылааска ааҕыыга уонна истиигэ, бэйэ уонна ыалынан ааҕыыга, атын оҕолору кытта уонна дьиэ кэргэҥҥэ ырытыыга аналлаах 

айымньы араас көрүҥэ (Саха сирин уонна Россия норуоттарын остуоруйалара; таабырыннар, ырыалар, чабырҕахтар, өс хоһоонноро; кэпсээннэр 

уонна хоһооннор; үһүйээннэр уонна номохтор). 

Бырагыраама сүрүн тиэмэлэрин ис хоһооно: араас норуот фольклора, Ийэ дойдуга, киниэхэ таптал, дойду историята, айылҕата; оҕо, ыал 

уонна оскуола; кырачаан доҕотторбут; үтүө быһыы, доҕордоһуу, чиэһинэй буолуу, албан аат; дьиктилэр-дьиибэлэр, киэн туттар 

суруйааччыларбыт уо.д.а. 

Кылаас аайы бэриллэр уопсай тиэмэлэргэ ааҕар үөруйэҕи эрчийиигэ салаалар: «Бибилэтиэкэҕэ дьарык», “БиЬиги театрбыт», «Ойуулуур-

дьүһүннүүр эйгэбит», «Айар үлэ умсулҕана», «Айымньы дойдутун кистэлэҥнэрэ» уонна «Бэйэ ааҕыыта», «Ыалынан ааҕыы» кинигэлэр, 

электроннай сыһыарыы. 

 

ЛИТЕРАТУРА ӨЙДӨБҮЛЛЭРИНЭН ҮЛЭ: 

Тиэкистэн ойуулуур-дьүһүннүүр ньыманы булан араарыы: синоним, антоним; уус-уран быһаарыы, тэҥнээһин, сирэйдээн этии (учуутал 

көмөтүнэн). 

Литература өйдөбүллэрин быһа холуйан билии: уус-уран айымньы, тыл искусствота, ааптар (кэпсээччи), тиэмэ, дьоруой (мэтириэтэ, 

туттуута-хаптыыта, майгыта, саҥата); ааптар дьоруойга сыһыана (учуутал көмөтүнэн). 

Сэһэн (кэпсээн) тутулун туһунан уопсай өйдөбүл, ойуулааһын (айылҕа, мэтириэт, мал-сал), толкуйдааһын (дьоруой монолога, дьоруойдар 

кэпсэтиилэрэ). 

Кэпсээнинэн уонна хоһоонунан саҥа, хоһоонунан айымньы уратыта (ритм, рифма). 

Айымньы жанра. Историческай-литературнай өйдөбүллэр: фольклор уонна ааптар айымньыта (араарыы). 

Фольклор кыра жанрын билии, араарыы, сүрүн санаатын быһаарыы. 

Остуоруйа көрүҥнэрэ: тыынар тыыннаах, олох-дьаһах, аптаах-алыптаах. Остуоруйа уус-уран уратыта: остуоруйа дъоруойа, ойуулуур-

дьүһүннүүр ньымалар, тутула. Литературнай остуоруйа. Олоҥхо өйдөбүлэ, олоҥхо, бухатыыр, дьоруойдара, Орто дойду, олонхо тыла. 

Кэпсээн, хоһоон, үгэ туһунан уопсай өйдөбүл, тутулларын уонна ойуулуур-дьүһүннүүр ньымаларын уратыта. 

 

АЙАР ҮЛЭ: 

Аахпыт айымньыга маарыннатан ойуулааһыннаах уонна толкуйдааһыннаах остуоруйаны уонна кэпсээни айыы; учуутал көмөтүнэн 

остуоруйа сюжетын сайыннаран атын варианын толкуйдааһын. 

Литературнай айымньы тиэкиһин уларытыы: оруолунан ааҕыы, инсценировкалааһын; хоһоонноохтук ааҕыы, тылынан ойуулааһын; 

ыһыллыбыт тиэкиһи сааһылааһыҥҥа араас ньыманы туһаныы (төрүөт-түмүк сибээһин олохтооһун, буолар түгэни сибээстээһин, дьайыылары 

толорууга түһүмэхтэри тутуһуу); өйтөн айыылаах аахпыттан суруйуу, уус-уран айымньыга (маарынныыр тиэкис), худуоһунньук 

хартыынатыгар, айымньынан ойуулар серияларыгар эбэтэр тус уопукка олоҕуран бэйэ тиэкиһин айыы. 

Тылынан уус-уран, музыкальнай, ойуулуур-дьүһүннүүр айымньылары тэҥнээн көрүү; музыканы, хоһоону истиигэ олоҕуран бэйэ 

этиилэрин оҥоруу, онно бэйэ сыһыанын көрдөрүү уонна ону тыл көмөтүнэн тириэрдии (учуутал көмөтүнэн). 

 



5 түһүмэх. «ЛИТЕРАТУРА ААҔЫЫТА» БИРИДИМИЭТИ ҮӨРЭТИИГЭ ЫЙЫЫ-КЭРДИИ 
 

Начаалынай оскуолаҕа литературнай ааҕыы сүрүн биридимиэттэртэн биирдэстэрэ, икки хайысханы тутуһар: уус-уран айымньыны 

үөрэтии уонна тылы сайыннарыы. Биридимиэт оҕо ааҕар үөрүйэҕин, тылынан уонна суругунан саҥатын сайыннарар сүрүн оруоллаах. Оҕоҕо 

ааҕар уонна тиэкиһи кытта үлэлиир үөрүйэх иҥмит эрэ буоллаҕына атын биридимиэттэргэ ситиһиилээхтик үөрэнэрэ өйдөнөр. 

«Литература ааҕыыта» биридимиэт оҕо сааһыгар сөптөөх өйү-санааны, айар, толкуйдуур дьоҕуру, майгыны-сигилини сайыннарар, ааҕыы 

эйгэтигэр киллэрэр, кинигэҕэ интэриэһи үөскэтэр, ааҕар баҕаны олохсутар, уус-уран айымньы тыл искусствота буоларын өйдөтөр, тылын-өһүн, 

оҕо бэйэтэ сайдар, дьону кытта бодоруһар кыаҕын олохсутар. Ааҕыы оҕо лиичинэс быһыытынан сайдарыгар, тулалыыр эйгэтин өйүнэн-

сүрэҕинэн, дууһатынан ылынарыгар суолтата улахан. Бу этиллэр санаа биридимиэт сүрүн сыалын быһаарар: ааҕыы араас көрүҥүн олохсутуу; 

уус-уран айымньы тиэкиһин кытта үлэҕэ оҕо тылын-өһүн сайыннарыы; араас көрүҥнээх информациянан үлэлиир үөрүйэхтэри сайыннарыы; 

оҕону уус-уран айымньыга сыһыарыы, айымньыны истэргэ, тылга болҕомтолоох буолууга иитии; оҕо тус олоҕун айымньы нөҥүө сиэр-майгы 

сыаннастарынан байытыы; оҕо литературатын эйгэтигэр киллэрии; кинигэҕэ интэриэһи, ситимнээхтик, тиһиктээхтик аадар баҕаны үөскэтии; 

тиэкиһи уонна кинигэни кытта улэлиир үөруйэҕи иҥэрии, үөрэх уонна научнай-познавательнай тиэкиһинэн үлэ бастакы үөрүйэхтэрин 

олохсутуу. 

Маҥнайгы кылааска букубаар кэнниттэн үөрэх дьылын иккис аҥаарыгар төрөөбүт литератураны үөрэтии саҕаланар. Уус-уран 

айымньылары таҥан киллэрии сүрүн бириинсибэ — тиэмэнэн. Саха сирин, Саха сирин хотугу омуктарын, Россия, тас дойду суруйааччыларын 

уус-уран айымньылара, научнай-биллэрэр, аныгы кэм суруйааччыларын айымньылара, ону таһынан норуот тылынан уус-уран айымньыта (өс 

хоһооно, таабырын, ырыа,остуоруйа, олоҥхо уо.д.а.) киирэллэр. Кыра 050 интэриэһин учуоттаан, олох араас өрүтүн хабар айымньыларга 

болҕомто уурулунна: төрөөбүт дойду, бэйэ саастыылааҕын уонна улахан дьону кытта сыһыан, мүччүргэннээх сырыы, айылҕа, тулалыыр эйгэ, 

о.д.а. Уус-уран айымньыны ааҕан, үөрэнээччи айымньы ааптарын, дьоруойдарын кытта сэһэргэһэр, дьоруойдары кытта алтыһар, сиэр-майгы 

өрүттэрин, кинилэр сыһыаннарын ырытан, тоҕо итинник буолбутун, ол суолтатын, төрүөтүн өйдүүр буолар. 

2009 сыллаахха «Россия гражданинын личноһын сиэр-майгы өттүнэн иитии уонна сайыннарыы концепцията» ылыллан, ФГУеС 

методологическай терутунэн буолбута. Концепцияҕа ыйыллыбыт 10 национальнай ытык өйдөбүл сүрүннүүр суолталаахтар. Хас биирдии салаа 

ытык өйдөбүллэринэн (сыаннастарынан) саҕаланар, үөрэнээччи бу тиэмэҕэ туохха ордук болҕомтотун ууруохтаадын 2—3 этиинэн 

тоһоҕолонор. Ол курдук, холобур, бары кылааска төрөөбүт дойду туһунан салааларга Ийэ дойду, Ада дойду, төрөөбүт сир-уот, бэриниилээх 

буолуу, киэн туттуу, сир үрдүгэр — эйэ диэн ытык өйдөбүллэр, отгон айылҕа — Ийэ айылҕа, айылҕаҕа сүгүрүү, тыынар тыыннаахха 

харыстабьш, тантал ейдебуллэрэ ингэриллэллэр. Сиэр-майгы туЬунан айымньылары аадан, ырытан уерэнээччи сиэрдээх быЪыы, додордоЬуу, 

хардарыта көмөлөһүү, амарах майгы, аҕа саастаахха, кыраҕа-кыаммакка кыһамньы, үтүө санаа, айымньылаах үлэ, о.д.а. ытык өйдөбүллэри 

ылынар. 

Тылы, саҥаны сайыннарыы (бэйэ санаатын этии, ыйытыы биэрии, ыйытыыга эппиэт, кэпсэтиһии, кэпсээһин), сурук үлэтигэр болҕомто 

ууруу (аахпыт тиэкиһигэр олоҕуран бэриллэр тиэмэҕэ бэйэ санаатын, аахпыттан, өйтөн ойуулаан, ырытан, кэпсээн суруйуу) ирдэниллэр. 

Хас биирдии тиэмэ «Ситиһиибитин сыаналанабыт, билиибитин бэрэбиэркэлэнэбит» диэн бэйэни сыаналанар ыйытыыларынан, сорудахтарынан 

түмүктэнэр. 

Кылаас аайы бэриллэр уопсай тиэмэлэргэ ааҕар үөрүйэҕи эрчийиигэ маннык салаалар киирдилэр: «Бибилэтиэкэҕэ дьарык», «Биһиги 

театрбыт», «Ойуулуур-дьүһүннүүр эйгэҕэ», «Айар үлэ умсулҕана», «Айымньы дойдутун кистэлэҥнэрэ» уонна «Бэйэ аадыы-а», «Ыалынан 

ааҕыы» кинигэлэр, электроннай сыһыарыы. 

Биир сонун өттүнэн кыра кылааска уус-уран айымньыны ааҕыы ойуулуур-дьүһүннүүр искусствоны кытта сибээстэммитэ буолар. Саха 

сирин худуоһунньуктара суруйааччы мэтириэтигэр, айымньы ис хоһоонун арыйар уонна айымньы тиэмэтигэр сыһыаннаах угус 

хартыыналаахтара биллэр. Ол испииһэгэ ыйыллар, ону туһаныы учуутал айымньылаах үлэтэ буолар. 



«Айар улэ умсулҕана» диэн түһүмэххэ чопчу тиэмэнэн, толоруу ыйынньыгынан сирдэтинэн, үөрэнээччи бэйэтэ, пааранан эбэтэр 

бөлөҕүнэн үлэ арааһын толорор (илиинэн хаһыат, истиэнэ хаһыата, литературнай-музыкальнай туруоруу, куукула театр, уруһуй, кинигэ 

хомуурунньуга, кэпсээн, таайбараҥ, тылынан сурунаал, каталог, мультфильм, электроннай презентация). 

«Бибилэтиэкэдэ дьарык» түһүмэх хас биирдии дьарыга сорудах быһыытынан ыйыллар. 

«Биһиги театрбыт» түһүмэххэ оҕо айар дьоҕура сайдарыгар айымньыны бэйэ ылынан, бэйэ нөҥүө ыытан оонньоон көрдөрөрө, онно 

кыттара улахан оруоллааҕа учуоттанар. Айымньыны оонньоон көрдөрөрүгэр оҕо айымньыны, дьоруойдарын өйдүүр, бэйэтин сыһыанын 

тириэрдэн оонньуур. Бу түһүмэххэ «Култуура», «Тулалыыр эйгэ», «Музыка», «Уруһуй», «Технология» уруоктара ордук ситимнээхтэрэ көстөр. 

3—4 кылаастарга үөрэх кинигэтэ «Элбэҕи ааҕыаҥ — үгүһү билиэҥ» диэн салаалардаах. Манна биллэрэр-көрдөрөр тиэкистэр оҕо 

билиитин кэҥэтэр аналлаахтар. Үөрэнээччи уус-уран айымньыны научнай-биллэрэр ис хоһоонноох тиэкистэн араара үөрэнэр. 

Айымньыны ырытыы араас таһымнаах: сюжет таһымыгар (дьоруойдары кытта билсиһии, кэпсэнэр түгэни ырытыы); дьоруой таһымыгар 

(дьоруой тугу эрэ гынар сүрүн ис хоһооно, киниэхэ ааҕааччы сыһыана); ааптар таһымыгар (ааптар дьоруойугар сыһыана, ааптар этэр санаата 

уонна айымньы уопсай ис хоһооно). Маннык ырытыы айымньыны бүттүүн көрөргө сүрүн хайысха буолар. Айымньыны араастаан ырытыы, оҕо 

айымньы ис хоһоонун өйдүүрүгэр, тылга болҕомто уурарыгар, өйө-санаата байарыгар, майгыта-сигилитэ тупсарыгар көдьүүстээх. 

«Литература ааҕыыта» үөрэх кинигэтэ икки ааҕар кинигэлээх уонна электроннай сыһыарыылаах. Тиһигэ быстыбат үөрэхтээһин биир 

көрүҥүнэн бэйэ дьаһанар үөрэҕэ (информальнай) буолар. Оҕо дьиэтигэр чугас дьонун кытта бииргэ дьарыктанан, иитиини, билиини ылыыта 

улахан суолталаах. Онон «Ыалынан ааҕыы» ааҕар кинигэ дьиэ кэргэҥҥэ ааҕыыга, оҕо санаатын үллэстэригэр, өйүн-санаатын сааһылыырыгар, 

толкуйдуур, саҥарар дьоҕурун, тылын баайын хаҥатарыгар туһуланар. «Бэйэ ааҕыыта» ааҕар кинигэ оҕо ааҕар эйгэтин кэҥэтиигэ туһуланар, 

уус-уран айымньылары тэҥэ литература оонньуулара киирбитэ өйү сытыылыахтара, толкуйу тобулуохтара, тус ситиһиини сыаналанарга 

туһалыахтара. Маны таһынан электроннай сыһыарыыга киирбит айымньылар оҕо ааҕыыга тардыһыытын күүһүрдүөхтэрэ, айымньы кэнниттэн 

кэлэр сорудахтар билиитин бэрэбиэркэлииригэр көмөлөһүөхтэрэ, уус-уран ааҕыыны, олоҥхоттон быһа тардыылары истэн ааҕыы 

култууратыгар үөрэниэхтэрэ. Бу икки кинигэлэр уонна электроннай сыһыарыы кылааска үөрэппити кытта ыкса ситимнээхтэр. 

Түмүктээн эттэххэ, “Литературнай аадыы” биридимиэт ис хоһооно оҕо тылын-өһүн, аан дойду уус-уран литературатыгар киириитин, 

ааҕар кыаҕын, ааҕыы култууратын сайыннарар, байытар. 

 

Материально-техническое обеспечение учебного предмета 

Наименование объектов и средств материально-технического 

обеспечения 

Количество Примечания 

Библиотечный фонд (книгопечатная продукция) 

Учебно-методические комплекты по литературному чтению 

на языке саха для 1-4 классов (программы, учебники, др.). 

Примерная программа начального общего образования по 

якутскому литературному чтению 

Комплект 

 

 1 

Библиотечный фонд комплектуется на основе федерального 

перечня учебников, рекомендованных (допущенных) 

Минобрнауки РФ. 

 



Печатные пособия 

Наборы сюжетных картинок  1  

Словари по якутскому языку. 

Репродукции картин и художественные фотографии в 

соответствии с содержанием обучения по литературному 

чтению 

Детские книги разных типов из круга детского чтения. 

Портреты поэтов и писателей 

  

У учителя 

 

Технические средства обучения 

Классная доска. 

Ноутбук. 

Интерактивная доска. 

Мультимедийный проектор. 

1 

1 

1 

1 

 

                   Экранно-звуковые пособия 

Видеофильмы, соответствующие содержанию обучения.   

                                                                        Оборудование класса  

Ученические столы двухместные с комплектом стульев. 

Стол учительский с тумбой. 

Шкафы для хранения учебников, дидактических материалов, 

пособий и пр. 

Полки для «Уголка книг». 

4 

1 

1 

 

1 

 



КАЛЕНДАРНО – ТЕМАТИЧЕСКОЕ ПЛАНИРОВАНИЕ ПО ЛИТЕРАТУРНОМУ ЧТЕНИЮ НА ЯЗЫКЕ САХА 
на 2016 – 2017 учебный год 

 

 

Класс - 2 

 

Учитель  - Алексеева Мария Михайловна 

 

Количество часов: всего - 66  часов; в неделю – 2  часа; 

 

Планирование составлено на основе рабочей программы по литературному чтению на языке саха, составленной учителем 

начальных классов Алексеевой М.М., рассмотренной на заседании МС, протокол № 1 от «29» августа 2016 г., 

согласованной заместителем директора по УВР Спировой Л.Н. «29» августа 2016 г., утвержденной директором школы 

Григорьевым В.Т. «29» августа 2016 г.  

 

 
 (реквизиты утверждения рабочей программы с датой) 

 

 1 четверть 2 четверть 3 четверть 4 четверть 

Всего часов по 

программе 

18 12 20 16 

Дано уроков фактически  

 

   

Не выполнено (указать 

причину) 

 

 

 

 

 

 

 

 

 

 

 

   



 

№ Ытык өйдөбүллэр Уруок темата Былаан 

дата 

Факт 

дата 

Айымньы түһүлгэтигэр айан 

1 Үөрэх баар – бараммат баай. 

Ааҕыы – дириҥ билии. 

Болдьох бэлиэлэр, үөрэх кинигэтин ис хоһооно. Ааптардар үөрэнээччигэ суруктара 02.09  

Сахам сирэ барахсан 

2 Ийэ дойду. Төрөөбүт сир-уот. Киирии уруок. Тема сүрүн өйдөбүллэрэ. 

Л. Попов. Эйэ ырыата. 

Т.Черемкин. Төрөөбүт буор таптала. 

С.Данилов. Күөрэгэй. 

07.09  

3 П. Ламутскай. Хомус ырыатын иһиттим. 

И.Артамонов. Күөх хонуу. 

09.09  

4 С. Омоллоон. Олоҥхо олоҕо. 

И.Курилов. Москва уонна да атын дойдулар. 

14.09  

5 Библиотекаҕа дьарык. Кинигэ быыстапката. 16.09  

6 Бэйэ ааҕыыта. 

С. Данилов. Тымныы. 

С. Омоллоон. Тымныы муоһа. 

21.09  

7 Ыалынан истии, ааҕыы. 

М.Ефимов 

Сэргэхчэй уонна Бэргэнчэй. 

23.09  

8 Билиини бэрэбиэркэлэнии 28.09  

Кинигэ – билии төрдө. 

9 Ийэ литература – барҕа баай. 

 

Доҕорум кинигэ. 

Тема сүрүн өйдөбүллэрэ. Бастакы сурук-бичик, кинигэ тутула, ойуута. 30.09  

10 Доҕорум – кинигэ. 

С.Руфов. Оскуола аана аһылынна. 

К.Туйаарыскай. Дьуор. 

05.10  

11 В.Данилова. Дьарааска кинигэҕэ наадыйар дуо? 

И.Алексеев. Түүл. 

Т.Сметанин. Бороҥ куобах. 

М.Заболоцкай. Маллар мунньахтара. 

07.10  

12 Кинигэ туһунан таабырыннар.  

Кинигэ туһунан өс хоһоонноро. 

12.10  

13 Биһиги театрбыт. 

С.Маршак. Үүтээн. 

14.10  

14 Библиотекаҕа дьарык. Быыстапка. 

Оҕо кинигэтин дьоруойдара. 

19.10  



15 Бэйэ ааҕыыта. 

С.Руфов. Улахан киһи. 

21.10  

16 Ыалынан ааҕыы. 

С.Омоллоон. Чиэһинэй быһыы. 

Ф.Гуляев. Кугас – оҕо көрөөччү. Саҥа доҕор. 

26.10  

17 Ойуулуур-дьүөүннүүр эйгэҕэ. 

Бэйэ уруһуйа. 

28.10  

18 Билиини бэрэбиэркэлээһин. 02.11  

Норуот өркөн өйө – тылынан уус-уран айымньыта. 

19 Устар ууну сомоҕолуур уус 

тыл. 

Тиэмэ сүрүн өйдөбүллэрэ. Таабырын өс хоһооно, чабырҕах, норуот ырыата оһуокай. 16.11  

20 Таабырыннары айыы. 

К.Туйаарыскай. Таабырынна таайыҥ. 

18.11  

21 Өс хоһооно. 23.11  

22 Чабырҕах. 

П.Варфоломеев. Чабырҕах таабырыннар. 

25.11  

23 Норуот ырыата. 

Сайын. 

30.11  

24 Оһуокай. 

Туллуктар. 

02.12  

25 Биһиги театрбыт. 

Киһиргэс куобах. 

07.12  

26 Библиотекаҕа дьарык. Норуот уус-уран айымньыта. 09.12  

27 Бэйэ ааҕыыта. 

Норуоттар мындыр толкуйдара. 

Болот Боотур, П.Тобуруокап. таабырын хоһооннор. 

14.12  

28 Кустук араас өҕүнэн илиинэн сурунаал. 16.12  

29 Айымньы дойдутун кистэлэҥнэрэ. 21.12  

30 Билиини сыаналааһын. 23.12  

Остуоруйа алыптаах дойдутугар. 

31 Уран тыл – хомоҕой тыл. Норуот остуоруйата. Ааптар остуоруйата. Хартыынанан кэпсээн. 11.01  

32 Саха остуоруйата. Куобах туһунан остуоруйа. Дьүкээбил остуоруйата. Үрүҥ эһэ 

мунна тоҕо хараный? 

13.01  

33 Нуучча остуоруйата. 

Төрдө дуу, төбөтө дуу. 

18.01  

34 С. Омоллоон. Дьэрэкээн оҕолор. 20.01  

35 Биһиги театрбыт. 

В.Ушинскай. Сулустар уонна ый хайдах үөскээбиттэрин туһунан. 

25.01  

36 Бэйэ ааҕыыта. 27.01  



Төрдө уонна төбөтө. 

37 Ыалынан ааҕыы. 

Ненец остуоруйата. Ыт доҕору бэйэтигэр хайдах көрдөөбүтэ. 

01.02  

38 Ойуулуур-дьүһүннүүр эйгэҕэ. 

Билиини бэрэбиэркэлээһин. 

03.02  

Мин дойдум – олоҥхо дойдута. 

39 Олоҥхо – өбүгэ үгэһэ. Олоҥхоттон олуктар. Үөһээ дойду, Орто дойду, Аллараа дойду. 08.02  

40 Библиотекаҕа дьарык. 

Саха олоҥхолоро. 

10.02  

41 Бэйэ ааҕыыта. 

П.Решетников. Көһөҥө Бүөтүр. Күөнэ Көҕөччөр аттаах күүстээх-уохтаах Күн 

Күндүлү бухатыыр. 

15.02  

42 Ыалынан ааҕыы. 

С.Васильев. Күн Эрили. 

17.02  

43 Н. Никитина, Е.Поликарпова. Ньургун Боотур уонна Тимир Дьигистэй. 

Кинигэ ойууларынан үлэ. 

22.02  

44 Билиини бэрэбиэркэлээһин. 24.02  

Биһиги доҕотторбут. 

45 Ийэ айылҕа. 

Айылҕаҕа харыстабыллаах 

сыһыан. 

Тема сүрүн өйдөбүллэрэ. Уус-уран уонна биллэрэр тиэкистэр уратылара. 01.03  

46 Б.Хабырыыс. Бэскэ үүммэт мээчик. 03.03  

47 К.Уурастыырап. Бастакы хаар уонна барабыай. 

С. Данилов. Чооруостар. 

10.03  

48 К.Туйаарыскай. Моҕотой тоҕо ытаабытай. 

Н.Тарабукин. Булчут ыт. 

Е.Собакин. Хотой уйата. 

15.03  

49 Библиотекаҕа дьарык. 

Айылҕа уонна хамсыыр харамай туһунан кинигэлэр. 

17.03  

50 Бэйэ ааҕыыта. 

Т.Сметанин. Куоскалар уонна саһыл. 

22.03  

51 Ыалынан ааҕыы. 

И.Сосин. Ыт утуйар мээрик буолбут. 

05.04  

52 Ойуулуур-дьүһүннүүр эйгэ. 

Бэйэ уруһуйа. 

07.04  

53 Айар үлэ. 

Таптыыбын бары хамныыр харамайы. 

12.04  

54 Билиини бэрэбиэркэлээһин 14.04  

Үчүгэйтэн үөрэбит, куһаҕантан хомойобут. 

55 Доҕордоһуу. Хардарыта Тема сүрүн өйдөбүллэрэ. Кэпсээн, уус-уран тиэкис былаана. Айымньыга сиэр-майгы 19.04  



көмөлөһүү. 

Амарах быһыы. Сиэрдээх 

сыһыан. 

ойууланыыта. 

С.Омоллоон. Доҕордуулар. 

56 Т.Сметанин. Көрүдьүөс күн. 

Т.Бүрэ. Хатыыска. 

А.Аччыгыйа. Иккис тоҕо... 

21.04  

57 Улуро Адо. Иранал. 

С.Михалков. Ийэҕэ сыһыан. 

С.Данилов Икки ийэ, икки кыыс. 

26.04  

58 Библиотекаҕа дьарык. 

Доҕордоһуу туһунан. 

28.04  

59 Биһиги театрбыт. 

А.Аччыгыйа. Үһүс тоҕо. 

03.05  

60 Бэйэ ааҕыыта. 

С.Данилов. Сүрэҕэ суох сүүс сүбэлээх. 

Н.Тарабукин. Хаарынан хабдьыны оҥорбут. 

05.05  

61 Ыалынан ааҕыы. 

В.Данилова. Мэник. 

П.Ойуунускай. Мэник. 

10.05  

62 Билиини бэрэбиэркэлээһин. 12.05  

63-

65 

Олохтоох суруйааччылар. 17.05 

19.05 

24.05 

 

66 Сыллааҕы түмүк уруок. 26.05  

 
    

 

 

 


